
ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ 
 

ᓄᕕᑉᐱᕆ 2006-ᒥᑦ, ᓄᓇᕗᒻᒥ ᓄᓇᓕᓐᓂᑦ ᐃᓄᓕᒫᖅᑎᑦᑎᓗᑎᒃ ᑐᓴᕋᓱᓚᐅᖅᑐᑦ, ᒪᓕᒐᓕᐅᕐᕕᖕᒥᑦ ᓂᕈᐊᑐᐃᓐᓇᐅᓚᐅᖅᑐᑦ 

ᑲᔪᓯᑎᑕᐅᓗᓂ ᐃᓚᒌᓐᓄᑦ ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᐱᖁᔭᖅ.   ᒫᔾᔨ 1, 2008-ᖑᑎᓪᓗᒍ ᐊᑐᓕᓚᐅᖅᓯᒪᕗᖅ ᖃᑕᙳᑎᒌᓄᑦ 

ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ.  ᐱᔾᔪᑎᒋᓇᓱᐊᖅᑕᖓᑦ ᓄᓇᕗᒻᒥᐅᓄᑦ ᐃᑲᔫᑎᐅᓇᓱᐊᖅᖢᓂ ᐱᓂᕐᓗᒃᑕᐅᖃᑦᑕᖁᓇᒋᑦ 

ᐊᑦᑕᕐᓇᖅᑐᒦᑎᓪᓗᒋᑦ ᐸᖅᑭᔭᐅᔪᑦ ᒪᓕᒋᐊᖃᕐᓗᑎᒃ ᐃᓄᐃᑦ ᐅᒃᐱᕆᔭᒥᑎᒍᑦ ᐱᓕᕆᐊᖑᑦᑎᐊᕐᓗᓂ.   ᐊᐅᓚᑦᑎᐊᕈᑎᒋᓇᓱᐊᖅᑕᖓ 

ᐊᑑᑎᒋᓂᐊᖅᑕᖓᓗ ᐃᓚᒌᓄᑦ ᓂᖓᖅᑕᐅᑕᐃᓕᒪᑎᑦᑎᓂᕐᒧᑦ ᐱᖁᔭᖓ ᑐᕌᒐᕆᕚ ᐱᓂᕐᓗᖃᑦᑕᐅᑎᑦᑕᐃᓕᖁᓪᓗᒋᑦ ᐊᒻᒪ 

ᐱᓂᕐᓗᖃᑦᑕᐅᑎᔪᓐᓃᕐᔪᒥᓗᑎᒃ.   

ᑕᐃᑲᓂ ᐃᓚᒌᓄᑦ ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᐱᖁᔭᖓᓂ ᑎᓴᒪᓂᒃ ᐃᑲᔫᑎᐅᔪᓐᓇᖅᑐᓂᒃ ᐊᑐᐃᓐᓇᖅᑕᖃᖅᐳᖅ:  

ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᑦ, ᓄᓇᓕᖕᓂᑦ ᑕᑯᔭᐅᑦᑕᐃᓕᒪᔾᔪᑎᑦ, ᐃᑲᔪᖅᑕᐅᓂᕐᒧᑦ ᐊᑐᖁᔭᐅᔪᑦ ᐊᒻᒪ ᐃᑲᔫᓯᐊᓄᑦ ᐊᑐᖁᔭᐅᔪᓄᑦ.  

ᐃᓚᒃᑲᓐᓂᖓ, ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐱᑎᑦᑎᖕᒥᔪᖅ ᓴᐳᒻᒦᓂᕐᒥᒃ ᐅᑭᔨᔪᕐᓂ ᐱᕕᖃᖅᑎᑦᑎᓂᒃᑯᑦ 

ᑐᐊᕕᕐᓇᖅᑐᓄᑦ ᓴᐳᒻᒦᓂᕐᒥᒃ ᑎᓕᓯᔾᔪᑎᒥᒃ ᐃᑲᔪᕐᓂᕐᒥᒃᓘᓐᓃᑦ ᑎᓕᓯᔾᔪᑎᒥᒃ ᐊᑐᖅᑕᐅᓗᓂ ᐱᓂᕐᓗᒃᑕᐅᔪᒧᑦ.  

ᓄᓇᓕᖕᓂᑦ ᒪᓕᒐᓕᕆᔩᑦ ᒪᓕᒐᓕᕆᔨᒃᑯᓐᓂᖔᖅᐳᑦ ᐱᔭᒃᓴᖃᖅᖢᑎᒃ ᓄᓇᓕᖕᓂᑦ ᒪᕐᕈᖕᓂ ᐊᑐᐃᓐᓇᖃᖅᑎᑦᑎᓯᐅᖑᓗᑎᒃ 

ᐊᑐᖅᑕᐅᔪᓐᓇᖅᑐᓂ ᑕᕝᕙᓂ ᐱᖁᔭᕐᒥᑦ; ᑐᐊᕕᕐᓇᖅᑐᓂ ᓴᐳᒻᒥᔾᔪᑎᒥᑦ ᐊᒻᒪ ᓄᓇᓕᖕᓂᑦ ᑕᑯᖃᑕᑦᑎᑕᐃᓕᒪᔾᔪ, ᓄᓇᕗᒻᒥᓕᒫᖅ.  

ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᑎᑎᕋᖅᑎᑦ ᐊᒻᒪ ᓄᓇᓕᖕᓂᑦ ᒪᓕᒐᓕᕆᔨᒻᒪᕇᑦ ᐃᑲᔪᕆᐊᖃᖅᐳᑦ ᑖᒃᑯᓂᖓ ᒪᕐᕈᖕᓂᑦ 

ᐊᑐᖅᑕᐅᔪᓐᓇᖅᑐᓂ.   ᐃᖅᑲᖅᑐᐃᔨᕋᓛᑦ ᐱᔭᒃᓴᖃᖅᑎᑕᐅᓪᓗᐊᑕᖅᐳᑦ ᑕᔅᓱᒪᐅᒃ ᐱᖁᔭᖓᓂ, ᐃᖅᑲᖅᑐᐃᔨᕋᓛᓂ 

ᓈᓚᖕᓂᖃᖅᑎᑦᑎᓗᑎᑦ ᑐᒃᓯᕋᐅᑎᓂᒡᓗ ᒪᓕᒐᕐᓂᑦ ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᑦ ᐊᒻᒪ ᓄᓇᓕᖕᓂᑦ ᑕᑯᔭᐅᑦᑕᐃᓕᒪᔾᔪᑎᑦ.  

ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒻᒪᕆᒃ ᑎᓕᔭᐅᓯᒪᔪᕐᓗ ᐃᖅᑲᖅᑐᐃᔨᕋᓛᖅ ᐅᖃᓛᕕᐅᔪᓐᓇᖅᑐᑦ ᐃᑲᔪᕐᓗᑎᒃ ᑐᐊᕕᕐᓇᖅᑐᓄᑦ 

ᓴᐳᒻᒦᓂᕐᒥᒃ ᑎᓕᓯᔾᔪᑎᒥᒃ ᐃᖅᑲᓇᐃᔭᕐᓇᑦ ᐃᑲᕐᕋᖏᑦ ᐊᓂᒍᕋᓗᐊᖅᑎᓪᓗᒋᑦ.   

ᑭᒡᓕᖏᑦ ᑐᑭᖏᓪᓗ 
ᑐᐊᕕᕐᓇᖅᑐᓂ ᓴᐳᒻᒥᔭᐅᔾᔪᑎᑦ:   ᑕᐃᑲᓂ ᐃᓚᒃᑲᓐᓂᖓᓂ 7 ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ 

ᐊᑐᕆᐊᖃᖅᑎᑦᑎᑐᐃᓐᓇᕆᐊᓕᒃ ᐃᖅᑲᖅᑐᐃᔨᕋᓛᖅ ᓈᒻᒪᒃᓴᖅᐸᑦ ᐃᒻᒪᓐᓇ:  

a) ᖃᑕᙳᑎᒌᑦ ᐱᓂᕐᓗᖃᑦᑕᐅᑎᓐᓂᕈᑎᒃ.  

b) ᖃᑕᙳᑎᒌᑦ ᐱᓂᕐᓗᖃᑦᑕᐃᓐᓇᕐᓂᕈᑎᒃ, ᐱᓂᕐᓗᖃᑦᑕᐅᖃᑦᑕᕐᓗᑎᒃ ᑕᐃᒪᐃᖏᓐᓇᕐᓂᐊᖁᔨᒃᐸᓪᓘᓐᓃᑦ.  

c) ᐋᓐᓂᖅᑐᖃᕐᔪᐊᕐᓂᕈᓂ ᑐᐊᕕᕐᓇᖅᑐᖃᕐᓗᓂᓘᓐᓃᑦ, ᐃᓄᖕᒧᑦ ᓴᐳᒻᒥᔭᐅᑲᐅᑎᒋᔭᕆᐊᖃᕐᓂᖅᐸᑦ.  

d) ᖃᑕᙳᑎᒌᖑᑎᓪᓗᑎᒃ.  

ᑐᐊᕕᕐᓇᖅᑐᒥᑦ ᓴᐳᒻᒥᔭᐅᔾᔪᑎᑦ ᑐᓂᔭᐅᔭᕆᐊᖃᓲᖑᕗᑦ ᑐᒃᓯᕋᖅᑐᒧᑦ ᓴᐳᒻᒥᔭᐅᑲᐅᑎᒋᔭᕆᐊᖃᖅᑎᓪᓗᒍ ᖃᑕᙴᑎᒌᑦ 

ᑐᐊᕕᕐᓇᖅᑐᒦᒃᑯᑎᒃ ᐊᑦᑕᕐᓇᖅᑐᒦᓗᑎᒡᓗ.  



  

4 | ᒪ ᒃ ᐱ ᖅ ᑐ ᒐ ᖅ  
 

ᓄᓇᓕᖕᓄᑦ ᑕᑯᖃᑦᑕᐅᑎᑕᐃᓕᒪᔾᔪᑎᑦ:  ᐃᓚᒃᑲᓐᓂᖓᓂ 17−ᒥᑦ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓᓂ 

ᐃᖅᑲᖅᑐᐃᕋᓛᖅ ᓂᕈᐊᕋᔭᖅᑐᖅ ᓈᒻᒪᒃᓴᖅᐸᑦ ᐃᒪᓐᓇ:  

a) ᖃᑕᙳᑎᒌᑦ ᐱᓂᕐᓗᖃᑦᑕᐅᑎᓐᓂᕈᑎᒃ.  

b) ᐊᑐᕆᐊᖃᖅᑎᑦᑎᔭᕆᐊᖃᖅᐸᑦ.  

c) ᖃᑕᙳᑎᒌᖑᑎᓪᓗᑎᒃ.  

ᓄᓇᓕᖕᓂᑦ ᑕᑯᖃᑕᐅᑎᔪᖃᕈᒪᖏᑎᓪᓗᒍ ᑐᒃᓯᕋᖅᑐᖃᕈᓐᓇᖅᐳᖅ ᖃᑕᙳᑎᒌᑦ ᐱᓂᕐᓗᒃᑐᖃᖅᑎᓪᓗᒍ ᑭᓯᐊᓂ 

ᑲᑎᙵᐃᓐᓇᕈᒪᑎᓪᓗᒋᑦ.   ᓄᓇᓕᖕᓂᑦ ᑕᑯᖃᑕᐅᑎᑕᐃᓕᒪᔾᔪᑎᑦ ᑐᒃᓯᕋᐅᑎᕗᑦ ᑐᐊᕕᕐᓇᖅᑐᖃᖏᑎᓪᓗᒍ ᐃᓄᐃᑦ 

ᑐᕌᒐᖃᕈᒪᑎᓪᓗᒋᑦ ᐱᔾᔪᑎᖓᓄᑦ ᖃᓄᐃᒻᒪᑦ ᐱᓂᕐᓗᒃᑕᐅᖃᑦᑕᒪᖔᑕ ᐊᒻᒪ ᐃᑲᔪᖅᑕᐅᔭᕆᐊᖃᖅᑎᓪᓗᒋᑦ.   ᑕᒪᕐᒥᑦ ᑐᒃᓯᕋᖅᑐᖅ 

ᑭᐅᔪᕐᓗ ᓂᕈᐊᕋᔭᕐᓗᑎᒃ ᐃᓅᓯᓕᕆᔾᔪᑕᐅᓂᐊᖅᑐᒥᑦ ᓇᓗᓇᐃᖅᓯᒪᔮᓂ ᒪᓕᒡᓗᒍ ᑕᐃᑲᓂ ᓄᓇᓕᖕᓂᑦ  

ᑕᑯᖃᑦᑕᐃᑎᑦᑕᐃᓕᒪᔾᔪᑎᓂᒃ.  ᑕᒪᕐᒥᑦ ᓂᕈᐊᕈᓐᓇᖅᑑᒃ ᐱᖅᑯᓯᑐᖃᕐᒥᑦ ᐃᓅᓯᓕᕆᔾᔨᓯᒥᑦ, ᐃᓐᓇᕐᒥᑦ, ᐃᓚᒋᔭᐅᔪᒥᑦ, 

ᐃᓅᓯᓕᕆᔨᒻᒪᕆᒥᒃ ᐅᕝᕙᓘᓐᓃᑦ ᒪᓕᒐᓕᕆᔨᒥᑦ ᑲᑎᒪᔨᕋᓛᖓᓂ.   

ᐱᖅᑯᓯᑐᖃᕐᒥᖅ ᐃᓅᓯᓕᕆᔨ:   ᐃᓐᓇᕐᒥᑦ ᐅᕝᕙᓘᓐᓃᑦ ᓄᓇᓕᖕᓂᑦ ᐅᖃᖃᑎᒋᔭᐅᖃᑦᑕᖅᑐᒥᑦ.   ᐃᓚᒋᐅᔪᓐᓇᕆᕗᖅ 

ᓇᓕᐊᖕᓂᑐᐃᓐᓇᖅ ᑐᒃᓯᕋᖅᑐᒧᑦ ᑭᐅᔭᐅᔪᓐᓄᓪᓗ ᐃᓚᖏᓐᓂᒃ.  

ᐊᔾᔨᒌᖏᔾᔪᑎᖓ ᐊᑐᓕᖁᔭᐅᔪᒧᑦ:   ᑐᒃᓯᕋᖅᑐᖅ ᑭᐅᒋᐊᖅᑎᓘᓐᓃᑦ ᐱᔾᔪᑎᐊ ᐊᓯᔾᔨᕐᓂᕈᓂ, ᐊᓯᔾᔩᖁᔨᔪᒥᑦ ᑐᒃᓯᕋᖅᑐᖃᖅᐸᑦ 

ᑐᐊᕕᕐᓇᖅᑐᒥᑦ ᓴᐳᒻᒥᔭᐅᔾᔪᑎᑖᖅᐸᑦ, ᐊᓯᐊᓂ ᑭᒡᒐᖅᑐᐃᔪᒥᑦ ᓇᓗᓇᐃᖅᓯᒃᐸᑦ, ᓂᕈᐊᖅᑕᖓᓂ ᐃᖅᑲᖅᑐᐃᔨᕋᓛᑉ 

ᑕᔅᓱᒥᖓ.   ᐊᔾᔨᒌᖏᑕᓂ ᓇᓕᐊᑐᐃᓐᓇᖅ ᐅᓄᒃᓂᖅᓴᓂᒡᓘᓐᓃᑦ ᒪᓕᒐᕐᒥᑦ ᐊᑐᖁᔭᐅᓯᒪᔪᒥᑦ ᐊᒃᑐᐃᓂᖃᕈᓐᓇᖏᓪᓗᓂ ᐊᓯᖏᓐᓂᒃ 

ᒪᓕᒐᕐᒥᑦ ᐊᑐᖁᔭᐅᔪᒥᒃ.  

ᐊᑐᕈᓐᓃᖅᑎᑦᑎᓂᖅ ᐊᑐᖁᔭᐅᔪᒥᒃ:   ᐱᔾᔪᑎᒥᓂᒃ ᐊᓯᔾᔨᖅᑐᖃᖅᐸᑦ ᑐᒃᓯᕋᖅᑐᒧᑦ ᑭᐅᒋᐊᖅᑎᒥᒡᓘᓐᓃᑦ ᑕᐃᑯᓇᓗ ᑐᒃᓯᕋᖅᑐᖅ 

ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᖃᕈᒪᔪᓐᓃᖅᐸᑦ, ᐊᑐᖁᔨᔪᓐᓃᕐᓗᓂ ᑐᒃᓯᕋᖅᑐᒧᑦ, ᓇᓗᓇᐃᖅᓯᒃᐸᑦ ᐊᓯᐊ ᑭᒡᒐᖅᑐᐃᔪᖅ, 

ᑐᓂᐅᔭᑐᐃᓐᓇᕆᐊᓕᒃ ᐃᖅᑲᖅᑐᐃᕋᓛᒧᑦ ᓴᐳᔾᒥᔾᔪᑎᑖᖁᔭᓚᐅᖅᑐᒧᑦ ᑐᐊᕕᕐᓇᖅᑐᒥᑦ.   

ᐊᖏᖃᑎᖃᖏᓐᓂᖅ ᑐᐊᕕᕐᓇᖅᑐᒥᑦ ᓴᐳᒻᒥᔭᐅᔾᔪᑎᒥᑦ:   ᑭᐅᒋᐊᖅᑎ ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᖃᖅᑐᖅ ᐅᓪᓗᓂ 21−ᓂᒃ 

ᐊᑐᓕᖁᔭᐅᓯᒪᔪᖅ, ᑐᒃᓯᕋᕈᓐᓇᖅᑐᖅ ᐊᑐᕆᐊᖃᖅᑎᑕᐅᓂᕐᒥᓂᒃ ᐊᑐᖁᔨᔪᓐᓃᕐᓗᓂ.    ᑭᐅᒋᐊᖅᑎ ᐅᖃᐅᓯᐅᓯᒪᔪᓄᑦ 

ᓱᓕᓂᕋᕈᑎᑖᕈᓐᓇᖅᑐᖅ (ᑕᑕᑎᒐᒃᓴᖅ 5-ᒥᑦ) ᓂᕈᐊᖅᑕᐅᓚᐅᖅᑐᒥᑦ ᐃᖅᑲᖅᑐᐃᔨᕋᓛᖅ ᐱᒋᐊᖅᑎᑦᑎᔪᕕᓂᕐᒥᑦ ᓇᓕᐊᑕ 

ᓈᓚᖕᓂᖃᖅᑎᓪᓗᒍ.   ᑭᐅᒋᐊᖅᑎ ᐅᖃᐅᓯᐅᓯᒪᔪᓄᑦ ᓱᓕᓂᕋᕈᑎᑖᖅᐸᑦ, ᑐᓂᓯᔪᓐᓇᖅᓯᒐᔭᖅᑐᖅ ᐃᓅᖃᑎᒌᓄᑦ ᓄᓇᕗᒻᒥᑦ 

ᐃᖅᑲᖅᑐᖅᑕᐅᖃᑕᐅᓯᐅᓄᑦ, ᐱᓇᔫᑎ ᓵᓚᒋᓇᓱᒃᓗᒍ ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᖃᖅᑐᓄᑦ.  ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᑎᑎᕋᖅᑎ 

ᐃᑲᔪᕈᓐᓇᖅᐳᖅ ᑭᐅᒋᐊᖅᑎᒥᑦ ᑕᔅᓱᒥᖓ ᐱᓕᕆᐊᖑᒋᐊᓕᖕᒥᑦ.   ᓄᓇᕗᑦ ᐃᖅᑲᖅᑐᐃᕕᖓᑦ ᑐᒃᓯᕋᐅᑎᒥᑦ ᐱᓐᓂᕈᓂᐅᒃ, ᑎᑎᕋᖅᑎ 

ᓇᓗᓇᐃᖅᓯᒐᔭᖅᑐᖅ ᑭᐅᒋᐊᖅᑎᒧᑦ ᑐᒃᓯᕋᖅᑐᒧᓪᓗ, ᖃᖓᐅᓛᕐᒪᖔᑦ ᐅᓪᓗᖓᓗ ᓈᓚᖕᓂᐅᓛᖅᑐᒥᑦ.   ᑐᐊᕕᕐᓇᖅᑐᒥᑦ 

ᓴᐳᒻᒥᔾᔪᑎᖓᓄᑦ ᑐᒃᕋᑕᐅᔪᑦ ᓈᓚᒃᑕᐅᖃᑦᑕᖅᐳᑦ ᐃᖅᑲᖅᑐᐃᔨᒥᑦᓄᓇᕗᑦ ᐃᖅᑲᖅᑐᐃᕕᐊᓂ.    

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐱᓕᕆᐊᒃᓴᕐᓄᑦ ᐃᖅᑲᓇᐃᔭᖅᑎᑦ 
 

ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᑎᑎᕋᕐᕕᐊᓂ ᐱᓕᕆᐊᖃᖅᐸᒃᐳᑦ ᑕᓪᓕᒪᓂ ᐊᕕᒃᑐᖅᓯᒪᔪᓂᒃ ᑲᑐᔾᔨᓪᓗᑎᒃ ᖃᑕᙳᑎᒌᓄᑦ 

ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓᓂ.    ᓇᐃᓈᖅᓯᒪᔪᑦ ᒫᓐᓇᓕᓴᑦ ᐃᖅᑲᓇᐃᔮᑦ ᐱᓯᒪᔭᑦ ᓄᓇᓕᖕᓂ ᒪᓕᒐᓕᕆᔨᑦ 

ᐃᖅᑲᓇᐃᔭᕐᕕᖓᓂ ᓇᓗᓇᐃᖅᓯᒪᔪᑦ ᐊᑖᓂ: 

 

 ᕿᑎᕐᒥᐅᓂᑦ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕆᖃᖅᐳᖅ ᐃᖃᓗᒃᑑᑦᑎᐊᕐᒥᑦ.    

 ᑭᕙᓪᓕᐊᕐᒥᑦ ᑲᖏᖅᖠᕐᒦᖅᐳᖅ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕆᐊ.    

 ᕿᑭᖅᑖᓘᑉ ᐅᐊᖕᓇᖓᓂ ᒥᑦᑎᑕᓕᖕᒦᑉᐳᖅ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕆᒃ.    

 ᕿᑭᖅᑖᓘᑉ ᓂᒋᐊᓂ ᑭᙵᕐᓃᑉᐳᖅ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕆᖓ.    

 ᕿᑭᖅᑖᓘᑉ ᐱᖃᑖ ᓂᒋᐊᓂ ᐸᖕᓂᖅᑑᒦᑉᐳᖅ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕆᖓ 

 ᐊᖓᔪᖅᑳᖃᕐᕕᐊ ᐃᖃᓗᖕᓃᖢᓂ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕆᐊ.    

ᐊᑖᓃᑦᑐᑦ ᐃᖅᑲᓇᐃᔮᒃᓴᑦ ᐃᓐᓄᒃᑕᐅᓯᒪᐃᓐᓇᖅᑐᑦ ᐃᓇᖏᖅᓯᓯᒪᔪᓄᑦ ᐊᖏᖃᑎᒌᒍᑎᓂᒃ ᐊᓯᐊᓄᐊᖅᓯᓂᕐᓂ:  

• ᓄᓇᓕᖕᓂ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᑐᑭᒧᐊᒃᑎᑦᑎᔨ  

• ᐱᓕᕆᔨᐅᓚᐅᑲᒃᑐᖅ ᐃᓚᒌᓄᑦ ᐋᓐᓂᖅᑎᕆᑎᑦᑎᑕᐃᓕᒪᓂᕐᒧᑦ ᐱᖁᔭᕐᒧᑦ ᐊᐅᓚᑦᑎᔨ 

• ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒻᒪᕆᒃ ᐃᖅᑲᓇᐃᔮᒃᓴᖅ ᐃᖃᓗᒃᑑᑦᑎᐊᒥ 

• ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒻᒪᕆᒃ ᐃᖅᑲᓇᐃᔮᒃᓴᖅ ᐃᖃᓗᖕᓂ 

• ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒻᒪᕆᒃ ᐃᖅᑲᓇᐃᔮᒃᓴᖅ ᐸᖕᓂᖅᑑᒥ 

ᓄᓇᓕᖕᓂ ᐃᖅᑲᖅᑐᐃᔪᓕᕆᔨ  
ᓄᓇᓕᖕᓂᑦ ᒪᓕᒐᓕᕆᔨᒻᒪᕇᑦ ᐱᔭᒃᓴᖃᖅᐳᑦ ᑎᑎᕋᕐᕕᓂᖔᖅᑐᓂ ᓄᓇᓕᖕᓂᑦ ᒪᓕᒐᓕᕆᔨᑦ ᐊᒡᒍᖅᓯᒪᕝᕕᐊᓂ ᓄᓇᓕᖕᓂᖔᖅᑐᓂ 

ᒪᓕᒐᓕᕆᓂᕐᒧᑦ ᐱᓕᕆᐊᒃᓴᓂ ᐊᒻᒪ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓᓂ ᐱᓕᕆᒃᓴᓂ 

ᐊᕕᒃᑐᓯᒪᕝᕕᒋᔭᖏᓐᓂᒃ.  ᑕᒪᕐᒥᑦ ᐊᕕᒃᑐᖅᓯᒪᔪᓄᑦ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᑦ ᑕᑯᓇᖃᑦᑕᖅᐳᑦ ᐱᓕᕆᐊᒃᓴᓂ 

ᐱᓕᕆᐊᖃᑎᖃᖅᐸᒡᓗᑎᒡᓗ 25−ᓂᑦ ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᑎᑎᕋᖅᑎᓂ, ᓄᓇᓕᓕᒫᑦ ᐱᖃᖅᑐᐃᓐᓇᐅᓪᓗᑎᒃ.  ᓄᓇᓕᖕᓂᑦ 

ᖃᐅᔨᓴᖅᑎᒻᕇᑦ ᑲᒪᖃᑦᑕᖅᐳᑦ, ᖃᐅᔨᓴᖅᐸᒃᖢᑎᒃ ᐃᑲᔪᖅᑕᐅᕙᒃᖢᑎᒡᓗ ᒐᕙᒪᒃᑯᑦ ᐱᓕᕆᐊᒃᓴᖃᑦᑕᖅᑕᖏᓐᓂᒃ ᖃᑕᙳᑎᒌᓄᑦ 

ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᓂ ᐊᕕᒃᑐᖅᓯᒪᕝᕕᒋᔭᖏᓐᓂᒃ.   ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕇᑦ 

ᐊᐅᓚᑦᑎᖃᑦᑕᖅᐳᑦ ᐃᑲᔫᑎᒃᓴᓂᒡᓗ ᐃᓕᓐᓂᐊᖅᑎᑦᑎᖃᑦᑕᖅᐳᑦ ᓄᓇᓕᖕᓂᑦ ᑎᑎᕋᖅᑎᓂᒡᓗ ᐃᑲᔪᕈᓐᓇᖅᓯᒐᓗᐊᕐᒪᖔᑕ 

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓᓂ.  ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕇᑦ 

ᐃᓕᓐᓂᐊᖅᑎᑦᑎᖃᑦᑕᕆᕗᑦ ᐸᓖᓯᓄᑦ ᐃᑲᔪᕈᓐᓇᖅᓯᖁᓗᒋᑦ ᓄᓇᓕᖕᓂ ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᖃᖅᑐᓐᓂᑦ ᐱᑕᖃᕐᓂᖏᒃᑯᓂ 

ᒪᓕᒐᓕᕆᓂᕐᒧᑦ ᑎᑎᕋᖅᑎᐊ.   

ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒻᒪᕆᑦ ᑲᓲᑎᐅᔪᑦ ᐊᑯᓐᓂᖏᓐᓂ ᓄᓇᓕᓐᓂ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᑦ, ᐸᓃᓯᒃᑯᑦ, 

ᐃᖅᑲᖅᑐᐃᔨᕋᓛᑦ, ᑭᒃᑯᑐᐃᓐᓇᕐᓄᑦ ᐃᖅᑲᖅᑐᐃᕕᖕᒥ ᐱᓕᕆᐊᒃᓴᓂᑦ ᐊᔾᔨᒌᙱᑦᑐᓂᒃᓗ ᓄᓇᓕᖕᓂ ᐊᑐᒐᒃᓴᓂᑦ. ᓄᓇᓕᖕᓂᑦ 

ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕇᑦ ᓴᖅᑭᔮᖅᑎᑦᑎᖃᑦᑕᖅᐳᑦ ᑕᑯᔭᐅᔭᕆᐊᖃᖅᑐᓂ ᐱᔨᑦᑎᖃᑦᑕᕆᕗᓪᓗ ᓄᓇᓕᖕᓂᑦ ᑲᑎᙵᔪᓂᒃ ᐊᒻᒪ 

ᐱᔨᑦᑎᖃᑦᑕᖅᑐᓂ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖔᕐᑐᓂ.  ᓄᓇᓕᖕᓂᑦ ᖃᐅᔨᓴᖅᑎᒻᒪᕇᑦ 

ᕿᒥᕐᕈᖃᑦᑕᖅᐳᑦ ᑕᒪᕐᒥᑦ ᑐᒃᓯᕋᐅᑎᓕᒫᓂᒃ ᑐᐊᕕᕐᓇᖅᑐᒥᑦ ᓴᐳᒻᒥᔭᐅᔾᔪᑎᑦ ᐊᒻᒪ ᓄᓇᓕᖕᓂᑦ ᑕᑯᖃᑦᑕᖅᑎᓪᓕᒪᔾᔪᑎᓂᒃ, 

ᐊᔾᔨᒌᖏᑦᑐᓂᒃ ᑐᒃᓯᕋᖅᑐᑦ ᑐᒃᓯᕋᐅᑎᖏᓐᓂᒃ, ᖁᔭᓈᖅᑕᐅᖁᔨᔪᓂ ᐅᕝᕙᓘᓐᓃᑦ ᐊᖏᖃᑎᒋᔭᐅᖏᑦᑐᑦ ᐊᓯᖏᓪᓗ.   ᓄᓇᓕᖕᓂᑦ 

ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕇᑦ ᐊᐅᓚᑦᑎᖃᑦᑕᕆᕗᖅ ᐅᓐᓄᐊᓕᒫᖅ ᐅᓪᓗᓗᒫᖅ ᐃᑲᔪᖅᑕᐅᒋᐊᓕᖕᓂᑦ ᐃᖅᑲᓇᐃᔭᕐᓇᐅᖏᑎᓪᓗᒍ 

ᑐᐊᕕᕐᓇᖅᑐᒥᑦ ᓴᐳᒻᒥᔭᐅᔾᔪᑎᓂ ᓇᑭᑐᐃᓐᓇᖅ ᓄᓇᕘᓕᒫᒥᑦ.  

ᓄᓇᓕᖕᒥ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᑦ  
ᓄᓇᓕᖕᒥ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᑦ ᐃᑲᔪᕐᐸᒃᖢᑎᒃ ᐊᑐᖅᑎᓪᓗᒋᑦ ᐱᓕᕆᐊᒃᓴᑦ, ᖃᓄᐃᓕᐅᕈᑎᑦ, ᐱᔨᑦᑎᕋᐅᑎᓪᓗ 

ᐊᒃᑐᐊᓂᓕᖕᓄᑦ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ. ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᑎᑎᕋᖅᑎᑦ 

ᐱᓕᕆᐊᖃᖅᐸᒃᐳᑦ ᐊᒻᒪ/ᐅᕝᕙᓘᓐᓃᑦ ᐃᑲᔪᖅᐸᒃᖢᑎᑦ ᑐᐊᕕᕐᓇᖅᑐᒥᑦ ᓴᐳᒻᒥᔭᐅᔾᔪᑎᓂᒃ ᐊᒻᒪ ᓄᓇᓕᖕᓂᑦ 

ᐊᑲᐅᓂᖅᓴᑰᖅᑎᑦᑎᓇᓱᐊᕈᑎᑦ ᑐᒃᓯᕋᐅᑎᖏᓐᓂ, ᐱᖃᑕᐅᒋᕗᖅ ᑐᖅᑯᓯᓂᖅ ᑕᑕᑎᒐᒃᓴᓂ, ᓈᓚᖕᓂᖃᖅᑎᑦᑎᓂᖅ ᖃᑕᙳᑎᒌᓄᑦ 

ᐱᓂᕐᓗᖃᑦᑕᐅᑎᑦᑕᐃᓕᒪᔾᔪᑎᑦᑎᓂᕐᒧᑦᐱᖁᔭᖓᓂ ᐃᖅᑲᖅᑐᐃᔨᕋᓛᓄᑦ ᐊᒻᒪ ᐃᑲᔪᖅᖢᑎᒃ ᐊᔾᔨᒌᖏᑦᑐᓂ ᑐᒃᓯᕋᐅᑎᓂ, 

ᖁᔭᓈᕆᐊᖃᖅᑐᓂ ᐅᕝᕙᓘᓐᓃᑦ ᐊᖏᖃᑎᒋᔭᐅᖏᑎᓪᓗᒍ ᐊᑐᖁᔭᐅᓯᒪᔪᒥᒃ.   ᓄᓇᓕᓐᓂ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᑦ 

ᑭᐅᕙᒃᖢᑎᒃ ᐊᐱᖅᑯᑎᓂᒃ ᐱᔾᔪᑎᓕᖕᓂᑦ ᑎᓕᓯᔾᔪᑎᓂᒃ ᑲᒡᓱᑎᑎᓪᓗᒋᓪᓗ ᑭᐅᔨᑦ ᑐᓐᓂᖅᑯᑎᓄᑦ ᐃᓅᓯᓕᕆᔭᐅᓂᕐᓄᑦ. 

ᐊᑦᑕᕐᓇᖅᑐᒦᖁᓇᒋᑦ ᐸᕐᓇᐃᖃᑦᑕᖅᐳᑦ ᐸᖅᑭᔭᐅᔭᕇᖅᑎᓪᓗᒋᑦ ᐊᓯᖏᓪᓗ ᐃᑲᔪᕐᓂᖅᓴᐅᒧᐊᖅᑕᐅᓗᑎᒃ ᐋᓐᓂᐊᕕᖕᓂᑦ, 

ᐃᓄᓕᕆᔨᒃᑯᑦ ᐊᒻᒪ ᐱᕋᔭᒃᑕᐅᔪᓄᑦ ᐱᔨᑦᑎᕐᕕᐊᓂ ᐃᑲᔪᖅᑕᐅᔭᕆᐊᖃᖅᑎᓪᓗᒋᑦ.  

 

 

ᐃᖅᑲᖅᑐᐃᔨᕋᓛᖅ 

ᑎᓕᔭᐅᓯᒪᔪᑦ ᐃᖅᑲᖅᑐᐃᔨᕋᓛᑦ ᐱᓕᕆᐊᖃᕐᖢᓂ ᐃᖅᑲᖅᑐᐃᔾᔪᑎᓂᒃ ᑐᐊᕕᕐᓇᖅᑐᓄᑦ ᓴᐳᒻᒦᓂᕐᒧᑦ ᑎᓕᓯᔾᔪᑎᓂᒃ ᓄᓇᓕᖕᓂᓗ 

ᐋᖅᑭᐅᒪᔾᔪᑎᒃᓴᓄᑦ ᑎᓕᓯᔾᔪᑎᓂᒃ. ᐱᖓᓱᓂᒃ ᐅᓪᓗᓕᒫᖅᓯᐅᑎᓂᒃ ᐃᖅᑲᖅᑐᐃᔨᕋᓛᖅᑕᓕᒃ ᐃᖃᓗᖕᓂ, ᓄᓇᕗᒻᒥ ᐃᖅᑲᖅᑐᐃᕕᖕᒥ 

ᐊᒻᒪᓗᑦᑕᐅᖅ ᐱᖓᓱᑦ ᐃᖅᑲᖅᑐᐃᔨᕋᓛᑦ ᐅᖃᓗᒃᕕᐅᔪᓐᓇᐃᓐᓇᓲᑦ ᐱᓕᕆᐊᖃᕌᖓᑕ ᑐᐊᕕᕐᓇᖅᑐᓄᑦ ᓴᐳᒻᒦᓂᕐᒧᑦ ᑎᓕᓯᔾᔪᑎᓂᒃ 

ᐃᖅᑲᖅᑐᐃᓂᕐᓂ ᐃᖅᑲᓇᐃᔭᕐᓇᑦ ᐃᑲᕐᕋᖏᑦ ᐊᓂᒍᖅᑎᓪᓗᒋᑦ ᐱᓇᓱᐊᕈᓯᐅᓪᓗ ᓄᙳᙱᓐᓂ. ᐅᖃᓗᒃᕕᐅᔪᓐᓇᖅᑐᑦ ᐃᖅᑲᑐᐃᔨᕋᓛᑦ 

ᐃᖃᓗᖕᓃᑦᑐᑦ, ᒥᑦᑎᒪᑕᓕᖕᒥ ᐊᒻᒪ ᐊᐅᓱᐃᑦᑐᒥ.  ᐃᖅᑲᖅᑐᐃᔨᕋᓛᑦ ᑲᒪᒋᔭᖃᖅᑎᐅᔪᑦ ᐱᓕᕆᐊᖃᕐᓗᑎᒃ ᐃᖅᑲᖅᑐᐃᓂᕐᓂ, 

ᑎᑎᕋᖅᑕᐅᒋᐊᕐᖓᖅᑐᑦ ᑎᓕᓯᔾᔪᑎᑦ ᐱᔪᓐᓇᖅᑎᑕᐅᒃᐸᓪᓗ, ᓇᒃᓯᐅᑎᓗᒋᑦ ᑎᓕᓯᔾᔪᑎᑦ ᐸᓖᓯᒃᑯᑦ ᐃᖅᑲᓇᐃᔭᕐᕕᖓᓄᑦ. 

ᐃᖅᑲᖅᑐᐃᔨᕋᓛᖅ ᐱᓕᕆᐊᒃᓴᓄᑦ ᐱᑎᑦᑎᔪᖅ ᐱᓕᒻᒪᒃᓴᐃᑎᑦᑎᖃᑦᑕᐃᓐᓇᕐᓂᕐᓂ ᐃᑲᔪᕐᓂᕐᓂᓗ ᐅᖃᓗᒃᕕᐅᔪᓐᓇᖅᑐᓂ 

ᐃᖅᑲᖅᑐᐃᔨᕋᓛᓂᑦ. ᐃᖅᑲᑐᐃᔨᕋᓛᑦ ᐃᓚᐅᖃᑕᐅᖃᑦᑕᕐᒥᔪᑦ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ 



  

7 | ᒪ ᒃ ᐱ ᖅ ᑐ ᒐ ᖅ  
 

ᐱᓕᕆᖃᑎᒌᙱᓐᓂ ᐅᖃᖃᑎᖃᕐᓗᑎᒃ ᐊᔾᔨᒌᙱᑦᑐᓂᒃ ᐃᓱᒫᓘᑎᓂᒃ ᐱᓪᓗᒍ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ 

ᐱᖁᔭᖅ. ᑲᑎᖃᑎᖃᒐᔪᒃᑐᑦ ᓄᓇᓕᖕᒥ ᒪᓕᒐᓕᕆᓂᖅ ᐱᓕᕆᔨᒥᒃ ᐅᖃᖃᑎᒋᓗᒍ ᐃᓱᒫᓘᑎᓂᒃ ᐱᐅᓯᒋᐊᖅᑎᓪᓗᒍᓗ ᐱᔨᑦᑎᕋᐅᑎᑦ. 

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐱᓕᒻᒪᒃᓴᕐᓂᖅ ᑲᑎᒪᑎᑦᑎᓃᓪᓗ 

 
ᓄᓇᓕᖕᒥ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎ ᐱᓕᒻᒪᑦᓴᕐᓂᖅ: ᓄᓇᓕᖕᓄᑦ ᐳᓚᕋᕐᓃᑦ   

2019-2020 ᐊᑐᖅᑎᓪᓗᒍ, ᑎᓴᒪᑦ ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒻᒪᕆᑦ ᐱᑎᑦᑎᓪᓗᑎᒃ ᖃᑕᙳᑎᒌᓄᑦ 

ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐱᓕᒻᒪᒃᓴᐃᓂᕐᒥᒃ ᓄᓇᓕᓐᓂ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᓄᑦ ᐅᑯᓄᖓ ᓄᓇᓕᖕᓄᑦ: 

ᑕᓗᕐᔪᐊᖅ, ᐃᒡᓗᓕᒑᕐᔪᒃ, ᖁᕐᓗᖅᑐᖅ, ᑰᒑᕈᒃ, ᐅᖅᓱᖅᑑᖅ, ᑲᖏᕐᑑᒑᐱᒃ, ᕿᑭᖅᑕᕐᔪᐊᖅ, ᑭᒻᒥᕈᑦ, ᐃᒡᓗᓕᒃ, ᖃᒪᓂ'ᑐᐊᖅ, ᑎᑭᕋᕐᔪᐊᖅ, 

ᓇᐅᔮᑦ ᐊᒻᒪ ᖃᐅᓱᐃᑦᑐᖅ. ᓄᓇᓖᑦ ᐱᔭᕆᐊᖃᕐᓂᖅᓴᖃᖅᑐᑦ ᐱᑎᑕᐅᓪᓗᑎᒃ ᐱᓕᒻᒪᒃᓴᓂᕐᓂᑦ ᐊᑕᐅᓯᐊᙱᖦᖢᑎᒃ ᐊᕐᕌᒍᒥ. ᐅᑯᐊ 

ᓄᓇᓖᑦ:  ᖁᕐᓗᖅᑑᕐᒥᑦ ᐃᒡᓗᓕᖕᒥᓗ. ᐃᓚᒃᑲᓐᓂᖓ, ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒻᒪᕆᒃ ᐃᓂᖃᖅᑐᖅ ᐃᖃᓗᒃᑑᑦᑎᐊᒥ, 

ᑲᖏᕐᖠᓂᕐᒥ, ᐃᖃᓗᖕᓂ, ᒥᑦᑎᒪᑕᓕᖕᒥ, ᐊᒻᒪ ᐸᖕᓂᖅᑑᒥ ᑲᑎᖃᑎᖃᒐᔪᒃᖢᑎᒃ ᐸᓖᓯᒃᑯᓐᓂ ᐊᓯᖏᓐᓂᒃᓗ ᑎᒍᒥᐊᖅᑎᐅᖃᑕᐅᔪᓂ 

ᐱᑎᑦᑎᓗᑎᒃ ᑲᔪᓯᔪᒥᒃ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐃᑲᔪᕐᓂᕐᒥ.  

ᓄᓇᓕᖕᓂ ᐳᓚᕋᖅᑎᓪᓗᒋᑦ, ᓄᓇᓕᓐᓂ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᑦ ᐱᓕᒻᒪᒃᓴᖅᑕᐅᓪᓗᑎᒃ ᐃᑲᔪᕐᓂᕐᒥᒃ ᑲᒪᒋᔭᖏᓐᓂ 

ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᒧ ᑎᓕᓯᔾᔪᑎᑦ ᐊᒻᒪ ᓄᓇᓕᖕᓂᑦ ᑕᑯᖃᑦᑕᐅᑎᑦᑕᐃᓕᒪᔾᔪᑎᑦ. ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒻᒪᕆᒃ 

ᐱᑎᑦᑎᓪᓗᓂ ᓄᓇᓕᓐᓂ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᓂᑦ ᐊᔾᔨᐅᙱᑦᑐᓂᒃ ᐱᓕᒻᒪᒃᓴᐃᓂᕐᓂ ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᒧ 

ᑎᓕᓯᔾᔪᑎ ᐊᒻᒪ ᓄᓇᓕᖕᓂᑦ ᑕᑯᖃᑦᑕᐅᑎᑦᑕᐃᓕᒪᔾᔪᑎᑦ ᐱᓇᔫᑎᓄᑦ ᐱᕙᓪᓕᐊᔾᔪᑎᖏᓐᓂ. ᐱᓕᒻᒪᒃᓴᐃᓂᖅ ᐃᓚᐅᑎᑦᑎᓪᓗᓂ: 

ᐊᐱᖅᓱᖅᑕᐅᓂᖅ/ᖃᐅᔨᓴᕐᓂᖅ ᐊᔪᙱᑕᖏᓐᓂ, ᑎᑎᕋᖅᑕᐅᒋᐊᕐᖓᖅᑐᓕᕆᓂᖅ ᐱᓇᔫᑎᓂᒃ/ᐅᖃᐅᓯᐅᓯᒪᔪᓄᑦ ᓱᓕᓂᕋᕈᑎᑦ, 

ᐊᔾᔨᒌᙱᑎᑦᑎᔪᒪᓂᕐᒥᒃ, ᐊᑐᕈᓐᓃᖅᑎᑦᓯᓂᖅ ᐅᑎᖅᑎᑦᑐᒍ, ᐊᒃᓱᕉᑎᒋᓗᒍᓘᓐᓃᑦ ᐱᖁᔭᐅᔪᓄᑦ, ᑐᓂᓯᓂᖅ ᐱᓇᔫᑎᓂᒃ, 

ᑐᓴᐅᒪᔪᓕᕆᓂᖅ ᐃᖅᑲᖅᑐᐃᔨᕋᓛᒥᒃ, ᐱᓕᕆᐊᖃᕐᓂᖅ ᐃᖅᑲᑐᐃᓂᕐᓂ, ᖃᐅᔨᒋᐊᒃᑲᓐᓂᕈᑎᓂᒃ ᐱᕙᓪᓕᐊᔪᓂᑦ, ᑭᐅᔨᒧᑦ ᐅᓂᒃᑳᖅ, 

ᑎᑎᕋᓕᐅᑦᑎᐊᕐᓂᕐᓗ ᑎᑎᖅᑲᖁᑎᓂᒃ ᑭᒡᓕᓯᓂᐊᕈᑎᒃᑯᑦ. ᓄᓇᓕᓐᓂ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᑦ ᐱᓕᒻᒪᒃᓴᖅᑕᐅᒋᓪᓗᑎᒃ 

ᑐᓴᐅᒪᔭᐅᔭᕆᐊᖃᙱᑦᑐᓕᕆᓂᕐᓂ ᐱᓪᓚᕆᐅᓂᖓᓂᒃᓗ ᐱᓕᕆᐊᖃᕆᐊᖃᕐᓂᖅ ᐅᓂᒃᑳᓂᒃ ᑕᐃᑰᓇ ᓄᑕᖅᑲᓄᑦ ᖃᑕᙳᑎᓄᓪᓗ 

ᐱᖁᔭᕐᒥ.  

ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒻᒪᕆᒃ ᐱᑎᑦᑎᒋᓪᓗᓂ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐱᓕᒻᒪᒃᓴᐃᓂᕐᒥᒃ 

ᐸᓖᓯᓄᑦ, ᐃᓄᓕᕆᔨᒃᑯᓐᓄᑦ, ᓄᓇᓕᖕᓂᓗ ᐃᓱᒪᓕᕆᔨᓄᑦ. ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒻᒪᕆᒃ ᑲᑎᖃᑎᖃᕆᓪᓗᓂ ᐸᓖᓯᓂᑦ, 

ᐃᓄᓕᕆᔨᒃᑯᓐᓂ, ᐋᓐᓂᐊᕕᖕᓂ, ᒐᕙᒪᒃᑯᓐᓂᒃ ᑐᓴᐅᒪᔪᓕᕆᔨᐅᑉ ᑎᑎᕋᖅᑎᖏᓐᓂ, ᐃᒡᓗᓕᕆᔨᒃᑯᓐᓂ, ᐊᓯᖏᓐᓂᒃᓗ ᐃᖅᑲᓇᐃᔭᖅᑎ 

ᓯᕗᓪᓕᕐᒥᑦ ᐅᐸᒃᑕᐅᕙᒃᑐᓂᑦ ᐱᔨᑦᑎᕋᖅᑎᓂᑦ ᐅᓂᒃᑳᕐᓗᓂ ᐋᖅᑭᒋᐊᕈᑎᒃᓴᓂᑦ ᐊᑐᐃᓐᓇᐅᔪᓂᑦ ᑕᐃᑰᓇ ᖃᑕᙳᑎᒌᓄᑦ 

ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ, ᐱᑎᑦᑎᓪᓗᑎᒃ ᐅᖃᓕᒫᒐᕋᓛᕐᓂᑦ, ᐋᖅᑭᒃᓯᓪᓗᑎᒃ ᑐᓴᐅᒪᔪᓕᕆᓂᕐᓂ ᑕᐃᒃᑯᓄᖓ 

ᐱᑎᑦᑎᓪᓗᑎᒃᓗ ᐊᑐᖅᑕᐅᔪᓐᓇᖅᑐᓂᒃ. 

ᓄᓇᕗᒻᒥ ᒪᒥᓴᖃᑎᒌᖕᓂᖅ ᐃᓕᓐᓂᐊᖃᑎᒌᖕᓂᕐᓗ ᐱᓕᒻᒪᒃᓴᐃᓂᖅ 

ᔭᓄᐊᕆ 2020−ᒥ, ᓄᓇᓕᖕᒥ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᑦ, ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒻᒪᕆᑦ ᐊᒻᒪ ᖃᑕᙳᑎᒌᓄᑦ 

ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐊᐅᓚᑦᑎᔨᖓ ᐅᐸᒍᑎᓪᓗᑎᒃ ᓄᓇᕗᒻᒥ ᓄᓇᕗᒻᒥ ᒪᒥᓴᖃᑎᒌᖕᓂᖅ ᐃᓕᓐᓂᐊᖃᑎᒌᖕᓂᕐᓗ 

ᐱᓕᒻᒪᒃᓴᐃᓂᕐᒧᑦ. ᐃᖅᑲᓇᐃᔭᕐᕕᒃ ᐱᓪᓗᑎᒃ ᑮᓇᐅᔭᖃᖅᑎᑕᐅᔾᔪᑎᓂᒃ ᒐᕙᒪᑐᖃᒃᑯᓐᓂ ᑕᐃᑰᓇ ᓄᓇᖃᖅᑳᖅᓯᒪᔪᑦ 

ᐃᖅᑲᖅᑐᐃᔨᓕᕆᓂᕐᒧᑦ ᐱᓕᕆᐊᒃᓴᒥ ᐱᑎᑦᑎᓗᑎᒃ ᑲᒪᔪᓐᓇᖅᑐᓂᒃ ᐱᕙᓪᓕᐊᑎᑦᑎᓂᕐᒥ ᐱᓕᒻᒪᒃᓴᕐᓂᖅ.  ᓄᓇᕗᒻᒥ ᒪᒥᓴᖃᑎᒌᖕᓂᖅ 

ᐃᓕᓐᓂᐊᖃᑎᒌᖕᓂᕐᓗ ᐱᓕᒻᒪᒃᓴᐃᓂᖅ ᐱᑎᑦᑎᓪᓗᓂ ᐃᓚᐅᖃᑕᐅᔪᓂᒃ ᓇᖕᒥᓂ−ᐊᔾᔨᖃᖅᑎᑦᑎᓂᕐᒥᒃ, ᓇᖕᒥᓂᖅ−ᐅᔾᔨᕈᓱᖕᓂᕐᓂ, 

ᑐᓴᐅᒪᔪᓕᕆᓂᕐᒥ ᐊᔪᙱᓐᓂᕐᓂ.  

 

ᓄᓇᕗᒻᒥ ᐱᕋᔭᒃᑕᐅᔪᕕᓂᕐᓄᑦ ᐱᔨᑦᑎᕋᐅᑏᑦ: ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᔾᔪᑎᑦ ᐱᖁᔭᖓᓂ 

ᐃᓕᓐᓂᐊᖅᑕᐅᓚᐅᖅᑐᖅ  

ᔭᓄᐊᕆ 2020−ᒥ, ᒪᕐᕉᒃ ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒻᒪᕇᒃ ᐱᑎᑦᑎᓪᓗᑎᒃ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ 

ᐱᖁᔭᖅ ᐱᓕᒻᒪᒃᓴᐃᓂᕐᒥᒃ ᓄᓇᕗᒻᒥ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᐅᑏᑦ. ᐱᓂᐊᕈᒪᔾᔪᑎᖓ ᐱᓕᒻᒪᒃᓴᐃᓂᕐᒥ ᐊᒥᓱᕈᕆᐊᕐᓗᒋᑦ 

ᖃᔅᓯᐅᓂᖏᑦ ᓄᓇᓕᖕᒥ ᒪᓕᒐᓕᕆᓂᖅ ᐃᖅᑲᓇᐃᔭᖅᑎᑦ ᐃᑲᔪᕈᓐᓇᖅᑐᑦ ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᒧ ᑎᓕᓯᔾᔪᑎ ᐊᒻᒪ ᓄᓇᓕᖕᓂᑦ 

ᑕᑯᖃᑦᑕᐅᑎᑦᑕᐃᓕᒪᔾᔪᑎᑦ ᐱᓇᔪᒃᑐᓂᑦ. ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒻᒪᕆᑦ ᐱᓕᒻᒪᒃᓴᐃᓪᓗᑎᒃ ᑎᓴᒪᓂᒃ ᓄᓇᕗᒻᒥ 

ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᐅᑏᑦ ᐃᖅᑲᓇᐃᔭᖅᑎᓂᒃ.  

 

ᓄᓇᕗᒻᒥ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᐅᑏᑦ ᐱᓕᒻᒪᒃᓴᐃᓂᕐᒧᑦ ᐱᓕᕆᐊᒃᓴᖅ 

ᓄᓇᓕᖕᒥ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᑦ ᐃᒃᐱᐊᕐᔪᒃ, ᐊᕐᕕᐊᑦ, ᖃᒪᓂ'ᑐᐊᖅ, ᐃᖃᓗᒃᑑᑦᑎᐊᖅ, ᑭᙵᐃᑦ, ᐅᖅᓱᖅᑑᖅ, 

ᐊᐅᓱᐃᑦᑐᖅ, ᑰᒑᕈᒃ, ᐃᒡᓗᓕᒃ, ᐃᖃᓗᐃᑦ, ᒥᑦᑎᒪᑕᓕᒃ, ᑲᖏᖅᖠᓂᖅ, ᖃᐅᓱᐃᑦᑐᖅ, ᓴᓂᑭᓗᐊᖅ ᐊᒻᒪ ᑕᓗᕐᔪᐊᖅ 

ᐱᓕᒻᒪᒃᓴᖅᑕᐅᓪᓗᑎᒃ ᐱᓕᕆᖃᑎᒌᑦ ᓇᓗᓇᐃᔭᐅᑎᓂᒃ ᐊᒥᖅᑳᕐᓂᕐᒥᒃ, ᖁᕝᕙᕆᐊᖅᑎᓪᓗᒍ ᐃᓕᖅᑯᓯᒃᑯᑦ ᐅᔾᔨᕈᓱᖕᓂᖅ ᐊᒻᒪ 

ᐊᒃᓱᕈᕐᓇᖅᑐᒃᑰᖅᑐᓄᑦ ᖃᐅᔨᑎᑕᐅᓯᒪᓂᕐᒥᒃ ᐊᑐᕋᓲᑎᑦ ᐱᓕᕆᐊᖃᑎᖃᖅᑎᓪᓗᒋᑦ ᐱᓂᕐᓗᒃᑕᐅᓯᒪᔪᓂᒃ ᐱᕋᔭᖕᓂᒃᑯᑦ ᐊᖏᓂᖏᓐᓂ. 

ᓄᓇᕗᒻᒥ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᐅᑏᑦ ᐅᐸᒍᑎᓪᓗᑎᒃ ᑖᒃᑯᓂᖓ ᓄᓇᓕᖕᓄᑦ ᑲᑎᖃᑎᖃᕆᐊᖅᑐᕐᖢᑎᒃ ᓄᓇᓕᓐᓂ 

ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᓂᑦ ᐱᑎᑦᑎᓗᑎᒃ ᐊᑐᒐᒃᓴᓂᑦ ᖃᓄᖅ ᐃᑲᔪᕐᓂᕐᒥᒃ ᐱᓂᕐᓗᒃᑕᐅᓯᒪᔪᓂᒃ ᐱᕋᔭᖕᓂᕐᒧᑦ ᑐᑭᓯᓗᑎᒃᓗ 

ᐊᒃᓱᕈᕐᓇᖅᑐᒃᑯᑦ ᖃᐅᔨᑎᑕᐅᓯᒪᓂᕐᒥᒃ ᐊᑐᕆᐊᕐᒥ ᓇᖕᒥᓂᖅ ᑲᒪᒋᑦᑎᐊᕐᓂᕐᒥᒃ ᑐᓴᐅᒪᖃᑦᑕᐅᑎᓕᕌᖓᑕ ᑲᒪᒋᔭᖏᓐᓄᑦ.  

2019/2020 ᑐᓴᒐᒃᓴᑦ ᑭᒡᓕᓯᓂᐊᖅᑕᐅᔪᑦ 

 

ᑐᐊᕕᕐᓇᖅᑐᒃᑯᑦ ᐸᖅᑭᔭᐅᔾᔪᑎ ᐊᑐᖅᑕᐅᒐᔪᖕᓂᖅᐹᖑᔪᖅ ᑎᓕᓯᔾᔪᑎᒥᒃ ᑕᐃᑰᓇ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ 

ᐱᖁᔭᖅ (ᑕᑯᓗᒍ ᐅᐃᒍᐊᕈᓯᖅ). ᓯᕗᓪᓕᖅᐹᖅ ᐋᕿᒃᑕᐅᓯᒪᔪᕐᒥ ᐱᓂᐊᕈᒪᓂᖅ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ 

ᐱᖁᔭᖅ ᑕᑯᓪᓗᑎᒃ ᓄᓇᓕᖕᓂ ᐊᑲᐅᓂᖅᓴᒃᑰᕆᐊᖅᑎᑦᓯᓇᓱᖕᓂᕐᒥ ᑎᓕᓯᔾᔪᑎᑦ ᐊᑐᖅᑕᐅᓂᖅᓴᐅᒐᔪᓕᖅᑐᑦ ᐆᒪᙵᑦ ᑐᐊᕕᕐᓇᖅᑐᒥᑦ 

ᓴᐳᒻᒥᔾᔪᑎᒧ ᑎᓕᓯᔾᔪᑎᑦ. ᑕᕝᕙᓂ ᐃᓱᒫᓗᑎᖓ ᐃᓱᒪᒋᔭᐅᖏᑦᑐᖅ, ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕇᑦ ᐊᒻᒪ 

ᒪᓕᒐᓕᕆᓂᕐᒧᑦ ᑎᑎᕋᖅᑎᖏᑦ ᑲᔪᖏᖅᓴᐃᖏᓐᓇᕐᓂᐊᖅᑐᑦ ᐊᑐᖅᑕᐅᓂᖓᓗ ᓄᓇᓕᖕᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᔾᔪᑎᖏᓐᓂᒃ.  

ᖃᔅᓯᒐᓚᑦ ᐱᔾᔪᑎᑦ ᐃᑲᔫᑎᐅᔪᓐᓇᖅᑐᑦ ᖃᔅᓰᓐᓇᐅᓗᐊᖅᑐᑦ ᓄᓇᓕᖕᓂᑦ ᐱᓂᕐᓗᖃᑕᑎᑕᐃᒪᓕᒪᔾᔪᑎᓂᒃ ᑐᒃᓯᕋᐅᑎᐊᓂ (ᑕᑯᓗᒍ 

ᐊᒡᒍᖅᓯᒪᓂᖓ).  ᓇᖕᒥᓂᖅ ᐱᓕᕆᐊᖑᒋᐊᓕᒃ, ᑕᒪᕐᒥᑦ ᑐᒃᓯᕋᖅᑐᖅ ᑭᐅᒋᐊᑎᓪᓗ ᐃᓅᓯᓕᕆᔨᒻᒥ ᐅᐸᒃᑐᐃᓐᓇᒋᐊᓖᑦ 

ᐃᓅᖃᑎᖃᑦᑎᐊᕈᓐᓇᖅᓯᒃᑲᓐᓂᖁᓗᒋᑦ ᐱᓂᕐᓗᒃᑕᐅᖃᑕᕈᓐᓂᖅᐹᓪᓕᖁᓗᒋᑦ ᐃᓚᔭᐊᕇᑦ.    

ᒪᓕᒐᓕᕆᓂᕐᒧᑦ ᑎᑎᕋᖅᑎᑦ ᐃᑲᔪᓐᓂᓴᒨᖅᑎᑦᑎᒐᔪᖏᒻᒪᑕ ᖃᑕᙳᑎᒌᓄᑦ ᐱᓂᕐᓗᒃᑕᐅᔪᓄᑦ ᑭᓯᐊᓂ ᑐᐊᕕᕐᓇᖅᑑᓕᕌᖓᒥᒃ ᐊᒻᒪ 

ᑐᐊᕕᕐᓇᖅᑐᓄᑦ ᐊᑲᐅᓂᖅᓴᒃᑰᕆᐊᖅᑎᑦᑎᓇᓱᓕᕈᑎᒃ ᑭᓱᐊᓂ.  ᓄᓇᓕᓐᓂ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᑦ ᐱᖁᔨᓪᓗᑎᒃ 

ᐃᓕᖅᑯᓯᑐᖃᒃᑯᑦ ᐃᓅᓯᓕᕆᔨᓂᒃ ᐃᓅᓯᓕᕆᖁᓪᓗᒋᑦ ᐱᓇᔪᒃᑐᒧᑦ ᑭᐅᔨᒧᓪᓗ ᐱᔪᒪᔭᕌᖓᑕ. ᑲᒪᒋᔭᐅᔪᑦ ᑐᑭᓯᒋᐊᒃᑲᓐᓂᕈᒪᔪᓐᓇᖅᑐᑦ 

ᐱᓪᓗᒍ ᓄᓇᓕᖕᓂᑦ ᑕᑯᖃᑦᑕᐅᑎᑦᑕᐃᓕᒪᔾᔪᑎᑦ ᓂᕈᐊᖅᓯᓗᑎᒃᓗ ᐱᔪᒪᓂᖏᑎᒍᑦ ᐃᓅᓯᓕᕆᔭᐅᓂᕐᒥᒃ ᐃᓕᓐᓂᐊᕐᓇᓂ 

ᑕᐃᑰᓵᖏᓪᓗᑎᒃ ᐃᓕᓴᕆᔭᐅᓯᒪᔪᒥᒃ ᓄᓇᓕᖕᓂᑦ ᑕᑯᖃᑦᑕᐅᑎᑦᑕᐃᓕᒪᔾᔪᑎᑦ ᐱᕙᓪᓕᐊᔾᔪᑎᖏᓐᓂ. ᑕᐃᒪᓐᓇ ᓄᓇᓕᖕᓄᑦ 

ᐱᓂᕐᓗᖃᑦᑕᑎᑕᐃᓕᒪᔾᔪᑎᑦ ᐱᓕᕆᐊᖃᑦᑕᕐᒪᑕ ᓇᖕᒥᓂᖅ ᑐᒃᓯᕋᖅᑐᒧᑦ ᑭᐅᔨᒧᓪᓗ, ᑭᐅᔨ ᐱᖃᑕᐅᔪᒪᖏᖢᓂ ᐊᖏᖏᒐᔪᒃᑐᑦ.  

ᑕᒪᕐᒥᑦ ᑐᒃᓯᕋᖅᑐᖅ ᑭᐅᔨᓗ ᐱᖃᑕᐅᔪᒪᔪᐃᓐᓇᐅᓐᓂᕈᑎᒃ ᐊᒻᒪ ᐃᓅᓯᓕᕆᔭᐅᖏᓐᓇᕐᓗᑎᒃ, ᐃᓅᓯᕆᓂᐊᖅᑕᒥᓂᒃ 

ᐸᕐᓇᒌᖅᓯᒪᓕᖅᑎᓪᓗᒋᑦ, ᐱᖃᑕᐅᔪᓐᓇᖅᑐᖅ ᓈᓚᖕᓂᖃᕈᒪᔪᓐᓃᒐᔪᒃᐳᑦ ᓱᖃᐃᒻᒪᑦ ᐊᖏᖃᑎᒌᒃᓯᒪᓕᕇᕐᒪᑕ ᐃᓅᓯᓕᕆᔭᐅᓂᐊᕐᓗᑎᒃ.  

ᑕᐃᒪᐃᒻᒪᑦ, ᓄᓇᓕᖕᓂᑦ ᐱᓂᕐᓗᖃᑕᑎᑕᐃᓕᒪᔾᔪᑎᑦ ᑐᓂᔭᐅᒐᔪᖏᓚᑦ.  

ᓄᓇᓕᖕᓂᑦ ᐱᓂᕐᓗᖃᑕᑎᑕᐃᓕᒪᔾᔪᑎᑦ ᐊᑐᖅᑕᐅᔪᓐᓇᖅᓯᔫᒥᖁᓗᒋᑦ, ᓄᓇᓕᖕᓂᑦ ᒪᓕᒐᓕᕆᔩᑦ ᑲᑎᖅᓱᐃᖏᓐᓇᖅᐳᑦ 

ᐃᓕᓐᓂᐊᖅᑎᑦᑎᕙᒃᖢᑎᒡᓗ ᐸᓖᓯᓂ, ᐃᓅᓯᓕᕆᔨᑦ ᐊᒻᒪ ᐋᓐᓂᐊᕕᖕᒥᑦ ᐃᖅᑲᓇᐃᔭᖅᑎᓄᑦ ᐃᓚᔮᕇᑦ ᐃᑲᔪᖅᑕᐅᔭᕆᐊᖃᕐᓂᕈᑎᒃ 

ᖃᐅᔨᒐᔭᕐᒪᑕ ᓄᓇᓕᖕᓄᑦ ᐱᓂᕐᓗᖃᑕᑎᑕᐃᓕᒪᔾᔪᑎᓄᑦ.   ᒪᓕᒐᓕᕆᓂᕐᒧᑦ ᑎᑎᕋᖅᑎᑦ ᖃᐅᔨᒪᒃᑲᓐᓂᖅᑎᑕᐅᖏᓐᓇᕐᓗᑎᒃ 

ᓄᓇᓕᖕᓂᖔᖅᑐᓂ ᐱᔨᑦᑎᐅᑎᓂ ᓄᓇᓕᖕᓂᑦ ᑕᑯᖃᑦᑕᐅᑦᑕᐃᓕᒪᔾᔪᑎᓂ ᐱᔪᓐᓇᕐᓂᖏᓐᓄᑦ ᖃᐅᔨᒪᔪᓐᓇᖁᓗᒋᑦ ᖃᑕᙳᑎᒌᑦ 

ᐊᑦᑕᕐᓇᖅᑐᒦᓕᖅᑎᓪᓗᒋᑦ.  ᖃᖓᒍᒃᑲᓐᓂᖅ, ᒪᓕᒐᓕᕆᓂᕐᒧᑦ ᑎᑎᕋᖅᑎᑦ ᐅᖃᖃᑎᖃᑦᑕᕆᕗᑦ ᑐᐊᕕᕐᓇᖅᑐᓂ ᓴᐳᒻᒥᔾᔪᑎᓂ 

ᑐᒃᓯᕋᖅᑐᓄᑦ  ᓄᓇᓕᖕᓂᑦ ᑐᑯᖃᑦᑕᐅᑎᑦᑕᐃᓕᒪᔾᔪᑎᓄᑦ ᐃᓱᒪᒋᔭᐅᔭᕆᐊᖃᕐᓂᕈᑎᒃ, ᐃᑲᔪᓐᓂᖅᓴᐅᔪᓐᓇᖅᓯᖁᓗᒋᑦ 

ᖃᑕᙳᑎᒌᖑᔪᑦ ᑲᑎᙵᐃᓐᓇᕈᒪᓐᓂᕈᑎᒃ.   ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕇᑦ ᓴᖅᑭᔮᖅᑎᑦᑎᖃᑦᑕᖅᐳᑦ 

ᑐᓴᖅᑎᑦᑎᕙᒃᖢᑎᒡᓗ ᓄᓇᓕᖕᓂᑦ ᐳᓚᕋᑦᑕᕌᖓᒥᒃ ᐱᔨᑦᑎᕆᐊᖃᖅᑐᓕᒫᓄᑦ ᖃᐅᔨᒪᔪᓐᓇᖁᓗᒋᑦ ᑐᐊᕕᕐᓇᖅᑐᒥᑦ 

ᓴᐳᒻᒥᔾᔪᑎᓂ/ᓄᓇᓕᖕᓂᑦ ᑕᑯᖃᑦᑕᐅᑎᑦᑕᐃᓕᒪᔾᔪᑎᓂᒃ ᓈᒻᒪᒃᑐᒥᑦ ᐃᑲᔪᕐᓂᖅᓴᒨᕈᑎᐅᔭᕆᐊᖃᖅᑐᓂ.  

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐊᑐᓕᖅᑎᑕᐅᔪᓄᑦ 

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐊᑐᓕᓚᐅᖅᑐᖅ 2008−ᒥ ᐋᖅᑭᒃᑕᐅᓪᓗᓂᓗ ᓴᐳᒻᒥᔪᒪᓪᓗᒋᑦ 

ᓄᓇᕗᒻᒥᐅᑦ ᖃᑕᙳᑎᒌᑦ ᐱᑦᑎᐊᖃᑦᑕᐅᑎᙱᓐᓂᕐᓂ ᐃᑲᔪᕐᓗᒋᓪᓗ ᐋᖅᑭᒃᓯᓂᒃᑯᑦ ᐸᕐᓇᐅᑎᓂᒃ ᐃᑲᔪᕐᓂᕐᒧᑦ ᒪᒥᑉᐸᓪᓕᐊᓂᕐᓄᑦ 

ᖃᑕᙳᑎᒌᓂᑦ. ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐱᓕᕆᐊᒃᓴᓪᓚᑕᕆᕙ ᓄᓇᓕᖕᓂᑦ ᒪᓕᒐᓕᕆᓂᕐᒧᑦ 

ᑎᑎᕋᖅᑎᖏᑦ ᖃᐅᔨᒪᑎᑦᑎᕙᒡᓗᑎᒃ ᐊᒃᑐᖅᑕᐅᔪᓐᓇᕐᓂᖓᓂ ᖃᑕᙳᑎᒌᑦ ᐱᓂᕐᓗᖃᑦᑕᐅᑎᖃᑦᑕᖅᑐᓄᑦ, ᐊᑐᖅᑕᐅᓲᓂ 

ᐱᓂᕐᓗᑕᐅᑦᑕᐃᓕᒪᓂᕐᒧᑦ ᐊᑐᐃᓐᓇᐅᑎᑦᑎᓗᑎᒡᓗ ᐃᑲᔪᖅᑕᐅᒋᐊᓕᖕᓂᑦ ᐱᓂᕐᓗᒃᑕᐅᔪᓂ.   ᓄᓇᓕᖕᒥ ᒪᓕᒐᓕᕆᓂᖅ 

ᐱᓇᓱᐃᓐᓇᖅᓯᒪᔪᑦ ᐱᖁᐅᓪᓗᒋᑦ ᓄᓇᕗᒻᒥᐅᑦ ᐱᓂᕐᓗᒃᑕᐅᓯᒪᔪᑦ ᖃᑕᙳᑎᒌᑦ ᐱᑦᑎᐊᙱᓐᓂᕐᓄᑦ ᐃᑲᔪᖅᓱᖅᑕᐅᓂᖏᓐᓂᒃ 

ᑐᑭᒧᐊᒃᑎᑕᐅᓗᑎᒃᓗ ᓈᒻᒪᒃᑐᓄᑦ ᐋᖅᑭᒋᐊᕈᑎᒃᓴᓄᑦ ᑕᐃᑰᓇ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ.  

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐱᓕᕆᖃᑎᒌᑦ ᐋᖅᑭᒃᑕᐅᒃᑲᓐᓂᕐᖢᓂ ᑲᑎᒪᒋᖑᕐᖢᑎᒃᓗ ᓯᕗᓪᓕᖅᐹᒥ ᒫᑦᓯ 

2019.  ᐃᓚᒋᔭᐅᔪᑦ ᐅᐸᒍᑎᔪᑦ ᑕᕝᕗᖓ ᐱᓕᕆᖃᑎᒌᓄᑦ ᐅᑯᐊᖑᔪᑦ: ᐃᖅᑲᖅᑐᐃᔨᕋᓛᖅ, ᖃᑕᙳᑎᒌᓄᑦ 

ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐊᐅᓚᑦᑎᔨ, ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒻᒪᕆᒃ, ᐃᓚᒌᓂ 

ᐋᓐᓂᖅᓯᕆᖃᑦᑕᐅᑎᓂᓕᕆᔨᒻᒪᕆᑦ (ᐃᓄᓕᕆᔨᒃᑯᑦ) ᐊᐅᓚᑦᑎᔨᓗ ᐱᑎᑦᑎᑕᐃᓕᒪᓂᖅ ᐋᓐᓂᖅᓯᖅᑕᐅᖃᑦᑕᕐᓂᕐᒥᒃ ᓄᑕᖅᑲᓄᑦ 

ᒪᒃᑯᒃᑐᓄᓪᓗ (ᐃᓄᓕᕆᔨᒃᑯᑦ).   

ᐅᑐᐱᕆ 2019−ᒥ ᐊᒻᒪ ᔭᓄᐊᕆ 2020-ᒥ, ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐃᖅᑲᖅᑐᐃᔨᕋᓛᖅ 

ᐅᐸᒍᑎᓪᓗᓂ ᖃᓄᖅᑑᕈᑎᒃᓴᓄᑦ ᐱᕙᒌᔭᐅᑎᖃᕐᓂᖅ ᑲᑎᒪᓂᕐᒧᑦ ᐱᖃᑎᒋᓪᓗᒋᑦ ᓄᓇᓕᖕᒥ ᒪᓕᒐᓕᕆᓂᖅ ᐃᖅᑲᓇᐃᔭᖅᑎᖏᑦ. 

ᐃᓚᐅᖃᑕᐅᔪᑦ ᐅᖃᖃᑎᒌᒍᑎᖃᕐᖢᑎᒃ ᐊᒃᓱᕈᕐᓇᖅᑑᓂᖏᓐᓂᒃ ᐃᓗᐊᓃᑦᑐᑦ ᐱᖁᔭᕐᒥ ᐱᔾᔪᑎᓪᓗ ᐊᑐᓕᖅᑎᑦᑎᓂᕐᓂ 

ᑎᑎᕋᕐᕕᖕᒥᐅᑕᓕᕆᔾᔪᑎᖏᓪᓗ. ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᔾᔪᑎᓂᒃ ᐱᖁᔭᖓᓂ ᑎᓕᔭᐅᓯᒪᔪᖅ ᐃᖅᑲᖅᑐᐃᔨᕋᓛᖅ, 

ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕆᐊ, ᐊᒻᒪ ᓄᓇᓕᖕᒥ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᑦ ᐱᓕᕆᖃᑎᒌᒃᖢᑎᒃ ᐋᖅᑭᒃᓯᓂᕐᒧᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐱᕙᒌᔭᐅᑎᓂᒃ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᔾᔪᑎᓂᒃ ᐱᖁᔭᖓᓂ ᐱᓇᔪᒃᑐᓄᑦ 

ᑭᖑᕙᕆᐊᖅᑕᐅᓪᓗᑎᒃ ᐱᓪᓗᒍ ᖃᕆᑕᐅᔭᑎᒍᑦ ᐊᒃᓱᕈᕐᓇᖅᑐᑦ.   

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐃᑲᔪᖃᑦᑕᖅᓯᒪᒐᓗᐊᖅᑎᓪᓗᒋᑦ ᖃᑕᙳᑎᒌᓂᑦ ᓄᓇᕗᓕᒫᒥ 

ᐊᒃᓱᕈᕐᓇᖅᑐᒃᑰᖅᑎᓪᓗᒋᑦ, ᐱᔭᕆᐊᖃᖅᑐᖅ ᕿᒥᕐᕈᖃᑦᑕᕐᓂᕐᒥᒃ ᒪᓕᒐᓕᐊᓂᑦ ᐱᑎᓪᓗᒍᓗ ᒪᓕᒃᓗᓂ ᐱᓕᕆᐊᒃᓴᓪᓚᑦᑖᖓᓂᒃ. 

ᔭᓄᐊᕆ 2020−ᒥ, ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐊᐅᓚᑦᑎᔨᖓ ᐊᒻᒪ ᓄᓇᓕᖕᓂ 

ᐃᖅᑲᖅᑐᐃᔪᓕᕆᔨᒻᒪᕆᒃ ᑲᑎᖃᑎᖃᕐᖢᑎᒃ ᑐᑭᒧᐊᑦᑎᑦᓯᔨ ᐊᑐᐊᒐᓕᕆᓂᕐᒧᑦ ᐸᕐᓇᐃᓂᕐᒧᓪᓗ ᐅᖃᖃᑎᒌᒍᑎᒋᓪᓗᒍ ᒪᓕᒐᓕᐊᓄᑦ 

ᕿᒥᕐᕈᓂᖅ ᐱᕙᓪᓕᐊᔾᔪᑎᖓ ᖃᓄᐃᓕᐅᒃᑲᓐᓂᕆᐊᕈᑎᓪᓗ. ᐱᔭᕇᓚᐅᖅᑎᓪᓗᒍ, ᓄᓇᓕᖕᒥ ᒪᓕᒐᓕᕆᓂᖅ, ᐃᑲᔪᖅᓱᖅᑕᐅᓪᓗᓂ 

ᐊᑐᐊᒐᓕᕆᓂᖅ ᐱᕙᒌᔭᐅᑎᓪᓗ, ᐱᒋᐊᕐᖢᑎᒃ ᒪᓕᒐᓕᐅᕐᕕᖕᒥ ᕿᒥᕐᕈᔭᐅᓂᕐᒥ ᐋᖅᑭᒋᐊᕐᓗᒍ ᖃᑕᙳᑎᒌᓄᑦ 

ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ. ᑖᓐᓇ ᐃᓚᐅᑎᑦᑎᓪᓗᓂ ᕿᒥᕐᕈᓂᕐᒥᒃ ᑭᖑᓂᑦᑎᓐᓂ ᐱᓕᕆᖃᑎᒌᑦ ᐱᖁᑎᖏᓐᓂ, 

ᖃᐅᔨᓴᕐᓂᖅ ᐊᑐᓚᐅᖅᑐᒥᒃ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐅᓂᒃᑳᖏᓐᓂ ᐊᒻᒪ ᐱᒋᐊᓕᓵᕈᑎᖏᓐᓂᒃ 

ᐅᖃᖃᑎᒌᒍᑎᓂᑦ ᑎᒍᒥᐊᖅᑎᐅᖃᑕᐅᓪᓗᐊᑕᖅᑐᓂᒃ. ᐸᕐᓇᐅᑎᑦ ᐱᕙᓪᓕᐊᓂᕐᒦᑦᑐᑦ ᑕᐃᒪᙵᑦ ᐱᒋᐊᓕᖅᑎᓪᓗᒍ 2020 

ᑲᔪᓯᓂᐊᕐᖢᓂᓗ ᐱᕙᓪᓕᐊᑎᑕᐅᓂᖓ ᐊᕐᕌᒎᓂᐊᖅᑐᒧᑦ.   

ᐸᐅᒃᑑᑎᑦ ᐃᓄᐃᑦ ᐊᕐᓇᑦ ᑲᓇᑕᒥ ᐱᓕᕆᖃᑎᖃᕐᖢᑎᒃ ᓄᓇᕗᒻᒥ ᒪᓕᒐᓕᕆᓂᕐᒧᑦ ᑲᑎᒪᔩᑦ ᐱᓕᕆᐊᖃᕐᓗᑎᒃ ᖃᐅᔨᓴᕐᓂᕐᒥᒃ 

ᐃᓕᓐᓂᐊᕐᓂᓕᕆᓂᕐᒧᓪᓗ ᑐᕌᒐᕆᔭᕐᒥ ᐱᓪᓗᒍ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ. ᒪᓕᒐᓕᕆᔨᒃᑯᑦ 

ᐱᓕᕆᖃᑎᖃᑦᑎᐊᖅᑐᑦ ᐸᐅᒃᑑᑎᑦ ᒪᓕᒐᓕᕆᓂᕐᒧᑦ ᑲᑎᒪᔨᓂᑦ ᑖᔅᓱᒥᖓ ᐱᓕᕆᐊᒃᓴᒥᑦ ᐱᕚᓪᓕᕈᑎᐅᓇᔭᕐᓂᖓᓄᑦ ᒪᓕᒐᓕᐊᓄᑦ 

ᕿᒥᕐᕈᓂᕐᓂ ᐱᔭᐅᓯᒪᑎᓪᓗᒍ ᒪᓕᒐᓕᕆᔨᒃᑯᓐᓄᑦ. 

ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᐊᒡᒍᖅᓯᒪᕝᕕᐊ ᐃᓕᓐᓂᐊᖅᑎᑦᑎᓇᓱᐃᓐᓇᕐᓂᐊᖅᐳᑦ ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᑎᑎᕋᖅᑎᖏᓐᓂᒃ, 

ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᖏᓐᓂᒃ ᐊᓯᖏᓂᒡᓗ ᓇᖕᒥᓂᖃᑎᖃᖅᑐᓂ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑎᑕᐃᓕᒪᓂᕐᒧᑦ 

ᐱᖁᔭᖓᓂ.  ᑲᔪᓯᓗᒍ, ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᕐᕕᐊ ᐃᓕᓐᓂᐊᖅᑎᑦᑎᑲᓐᓂᕈᒪᕗᑦ, 

ᐃᓕᓐᓂᐊᖅᑎᑦᑎᓗᑎᒃ/ᑭᒃᑯᑐᐃᓐᓇᕐᓄᑦ ᓈᓚᖕᓂᖃᖅᑎᑦᑎᓗᑎᒃ, ᐱᕋᔭᒃᑕᐃᓕᒪᑎᑦᑎᓂᕐᒧᑦ ᓄᓇᕗᒻᒥᑦ ᐃᓚᖓᓂ ᐱᓇᓱᐊᖅᑖ 

ᐱᓇᓱᐊᖅᑕᐅᔪᓪᓗ ᑕᐃᑲᓂ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓᓂ.    

  



  

12 | ᒪ ᒃ ᐱ ᖅ ᑐ ᒐ ᖅ  
 

ᐅᐃᒍᖓ: 2019-2020 ᑭᒡᓕᓯᓂᐊᕈᑎᑦ 
 

ᐅᐃᒍᖓ “ᐃ” − ᓄᓇᓕᖕᒥ ᒪᓕᒐᓕᕆᓂᖅ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᑭᒡᓕᓯᓂᐊᕈᑎᑦ (ᐄᐳᕈ 
2019−ᒥ ᒡᒪᑦᓯ 2020-ᒧᑦ)    
ᑐᒃᓯᕋᐅᑎᑦ ᐊᑐᖅᑕᐅᓚᐅᖅᑐᑦ ᑕᐃᑲᓂ ᖃᑕᙳᑎᒌᓄᑦ ᐱᓂᒃᓗᖃᑦᑕᐅᑦᑎᑕᐅᓕᒪᓂᕐᒧᑦ ᐱᖁᔭᖓᓂ ᕿᑭᖅᑖᓗᖕᒥᑦ   

ᓄᓇᓕᒃ  
ᑐᐊᕕᕐᓇᖅᑐᓂ 

ᓴᐳᒻᒥᔭᐃᔾᔪᑎᓄᑦ 
ᑐᒃᓯᕋᐅᑎᑦ  

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄᑦ 

ᑮᓇᐅᔭᑦ 
ᑐᓂᕐᕈᓯᐊᑦ  

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄᑦ 
ᖁᔭᓐᓈᖅᑕᐅᔪᕕ

ᓃᑦ 

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎ

ᓄᑦ 
ᐊᔾᔨᒌᖏᑦᑐᑦ 

ᓄᓇᓕᖕᓂᑦ 
ᑕᑯᖃᑦᑕᐅᑎᑦᑕᐃᓕᒪᔾᔪ

ᑎᓄᑦ ᑐᒃᓯᕋᖅᑎᑦ 
ᑕᑯᖃᑦᑕᐅᑎᑦᑕᐃᓕᒪᔾᔪ
ᑎᓄᑦ ᑮᓇᐅᔭᑦ ᐊᑦᑐᓯᐊᑦ 

ᓄᓇᓕᖕᓂᑦ 
ᑕᑯᖃᑦᑕᐅᑎᑦᑕᐃᓕᒪᔾᔪ
ᑎᑦ ᐱᔪᓐᓇᖅᑎᑕᐅᓪᓗᓂ   

ᓴᓂᑭᓗᐊᖅ  2 2 0 0 0 0 

ᑭᙵᐃᑦ 2 2 0 0 0 0 

ᑲᖏᖅᖢᒑᐱᒃ  0 0 0 0 0 0 

ᐃᖃᓗᐃᑦ 6 6 0 0 0 0 

ᑭᒻᒥᕈᑦ 0 0 0 0 0 0 

ᕿᑭᖅᑕᕐᔪᐊᖅ  0 0 0 0 0 0 

ᐸᓐᓂᖅᑑᖅ 1 1 0 0 0 0 

ᐅᒃᐱᐊᕐᔪᒃ  0 0 0 0 0 0 

ᒥᑦᑎᑕᒪᓕᒃ  0 0 0 0 0 0 

ᐃᒡᓗᓕᒃ 5 5 0 0 0 0 

ᓴᓂᕋᔭᒃ 1 1 0 0 0 0 

ᐊᐅᓱᐃᑦᑐᖅ 0 0 0 0 0 0 

ᖃᐅᓱᐃᑦᑐᖅ  0 0 0 0 0 0 

ᑲᑎᖢᒋᑦ 
  17 17 0 0 0 0 

ᑐᒃᓯᕋᐅᑎᑦ ᐊᑐᖅᑕᐅᓚᐅᖅᑐᑦ ᑕᐃᑲᓂ ᖃᑕᙳᑎᒌᓄᑦ ᐱᓂᒃᓗᖃᑕᐅᑦᑎᑕᐃᓕᒪᓂᕐᒧᑦ ᐱᖁᔭᖓᓂ ᑭᕙᓪᓕᕐᒥᑦ 2019/20-ᒥᑦ  

ᓄᓇᓕᒃ  
ᑐᐊᕕᕐᓇᖅᑐᓂ 

ᓴᐳᒻᒥᔭᐃᔾᔪᑎᓄᑦ 
ᑐᒃᓯᕋᐅᑎᑦ  

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄᑦ 

ᑮᓇᐅᔭᑦ 
ᑐᓂᕐᕈᓯᐊᑦ  

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄᑦ 
ᖁᔭᓐᓈᖅᑕᐅᔪᕕ

ᓃᑦ 

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎ

ᓄᑦ 
ᐊᔾᔨᒌᖏᑦᑐᑦ 

ᓄᓇᓕᖕᓂᑦ 
ᑕᑯᖃᑦᑕᐅᑎᑦᑕᐃᓕᒪᔾᔪ

ᑎᓄᑦ ᑐᒃᓯᕋᖅᑎᑦ 
ᑕᑯᖃᑦᑕᐅᑎᑦᑕᐃᓕᒪᔾᔪ
ᑎᓄᑦ ᑮᓇᐅᔭᑦ ᐊᑦᑐᓯᐊᑦ 

ᓄᓇᓕᖕᓂᑦ 
ᑕᑯᖃᑦᑕᐅᑎᑦᑕᐃᓕᒪᔾᔪ
ᑎᑦ ᐱᔪᓐᓇᖅᑎᑕᐅᓪᓗᓂ   

ᑲᖏᖅᖠᓂᖅ 8 8 0 0 0 0 

ᐊᕐᕕᐊᑦ 3 3 0 0 0 0 

ᑎᑭᕋᕐᔪᐊᖅ 0 0 0 0 0 0 

ᓴᓪᓖᑦ 2 2 0 0 0 0 

ᖃᒪᓂ`ᑐᐊᖅ  3 3 0 0 0 0 

ᐃᒡᓗᓕᒑᕐᔪᒃ 0 0 0 0 0 0 

ᓇᐅᔮᑦ 1 1 0 1 0 0 

ᑲᑎᖦᖢᒋᑦ  17 17 0 1 0 0 

ᑐᒃᓯᕋᐅᑎᑦ ᐊᑐᖅᑕᐅᓚᐅᖅᓯᒪᔪᓄᑦ ᑕᐃᑲᓂ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓᓂ ᕿᑎᕐᒥᐅᓂ 2019/2017−ᒥᑦ  

ᓄᓇᓕᒃ  
ᑐᐊᕕᕐᓇᖅᑐᓂ 

ᓴᐳᒻᒥᔭᐃᔾᔪᑎᓄᑦ 
ᑐᒃᓯᕋᐅᑎᑦ  

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄᑦ 

ᑮᓇᐅᔭᑦ 
ᑐᓂᕐᕈᓯᐊᑦ  

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄᑦ 
ᖁᔭᓐᓈᖅᑕᐅᔪᕕ

ᓃᑦ 

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎ

ᓄᑦ 
ᐊᔾᔨᒌᖏᑦᑐᑦ 

ᓄᓇᓕᖕᓂᑦ 
ᑕᑯᖃᑦᑕᐅᑎᑦᑕᐃᓕᒪᔾᔪ

ᑎᓄᑦ ᑐᒃᓯᕋᖅᑎᑦ 
ᑕᑯᖃᑦᑕᐅᑎᑦᑕᐃᓕᒪᔾᔪ
ᑎᓄᑦ ᑮᓇᐅᔭᑦ ᐊᑦᑐᓯᐊᑦ 

ᓄᓇᓕᖕᓂᑦ 
ᑕᑯᖃᑦᑕᐅᑎᑦᑕᐃᓕᒪᔾᔪ
ᑎᑦ ᐱᔪᓐᓇᖅᑎᑕᐅᓪᓗᓂ   



  

13 | ᒪ ᒃ ᐱ ᖅ ᑐ ᒐ ᖅ  
 

ᐅᖅᓱᖅᑑᖅ 1 1 0 1 1 1 

ᖁᕐᓗᖅᑐᖅ 1 1 0 1 0 0 

ᐃᖃᓗᒃᑑᑦᑎᐊᖅ 5 5 0 1 0 0 

ᑕᓗᕐᔪᐊᖅ 3 3 0 0 0 0 

ᑯᕌᔪᒃ  0 0 0 0 0 0 

ᑲᑎᖦᖢᒋᑦ  10 10 0 3 1 1 
ᓄᓇᕗᒻᒥᑦ 
ᑲᑎᖢᒋᑦ  44 44 0 4 1 1 

 


	ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ
	ᑭᒡᓕᖏᑦ ᑐᑭᖏᓪᓗ

	ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐱᓕᕆᐊᒃᓴᕐᓄᑦ ᐃᖅᑲᓇᐃᔭᖅᑎᑦ
	ᓄᓇᓕᖕᓂ ᐃᖅᑲᖅᑐᐃᔪᓕᕆᔨ
	ᓄᓇᓕᖕᒥ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᑦ

	ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐱᓕᒻᒪᒃᓴᕐᓂᖅ ᑲᑎᒪᑎᑦᑎᓃᓪᓗ
	2019/2020 ᑐᓴᒐᒃᓴᑦ ᑭᒡᓕᓯᓂᐊᖅᑕᐅᔪᑦ

